
 

 

  
  Klúbburinn Geysir hefur opnað reikning í Landsbanka Íslands fyrir þá sem vilja styrkja 

starfsemina. 
 

Reikningsnúmer okkar er 0101-26-10009 og kennitalan er 501097-2259 
 

Einnig er hægt að styrkja okkur með greiðslum á Visa og Eurocard. 
 

Klúbburinn Geysir selur minningarkort og tækifæriskort.  
Allar nánari upplýsingar er hægt að fá í klúbbnum í síma 551-5166 

HUGMYNDAFRÆÐI 
 

Klúbburinn Geysir starfar eftir hugmyndafræði Fountain House sem byggir á markvissri uppbyggingu á 
hæfileikum og getu einstaklingsins. 

 
Með því að gefa hverjum og einum tækifæri til að nýta sínar sterkustu hliðar, þjálfast viðkomandi til 

virkrar þátttöku í samfélaginu. 
 

Innra starfið byggist á gagnkvæmum stuðningi og virðingu fyrir öðrum. Að hjálpa og aðstoða aðra felur 
í sér sjálfshjálp.  

 
Að hafa stjórn á eigin lífi er grunnþörf í lífi hvers manns. Ef ábyrgðin er tekin af manneskjunni verður 

hún fyrir niðurbroti. Sjálfsvirðing og trú á eigin getu hrynur. 
 

Lögð er áhersla á jákvæða athygli og horft er á styrkleika, í stað þess að einblína á sjúkdóminn og þann 
stimpil sem honum fylgir. 

 
Í starfi Klúbbsins Geysis eru engar kvaðir lagðar á félaga umfram það sem hver og einn er tilbúinn að 
gangast undir. Starf klúbbsins byggist meðal annars á umhyggju, því það er þörf fyrir hvern og einn 

félaga. 

Svipmyndir úr  
starfi Geysis 

Klúbburinn Geysir - Skipholt 29, 105 Reykjavík - Sími: 551-5166 - Bréfasími: 551-5136 - kgeysir@kgeysir.is -  www.kgeysir.is 

Aðstandenda– og kynningardagur var haldinn í Geysi fimmtudaginn 5. júní 
síðastliðinn. Axel Ingi Halldórsson kom í heimsókn ásamt systur sinni og mömmu til 
að sjá hvar amma Stella væri að vinna á daginn. Á myndinni sést Axel Ingi skoða 
próförk af nýjasta tölublaði Gossins, en að baki honum er Sigurður Andri Sigurðssin 
félagi í Geysi. Blaðið er að vanda fullt af skemmtilegu fróðlegu efni sem við vonum 
að lesendur geti unað við í blíðunni í sumar. Óskum öllum velunnurum Geysis góðs og 

Aðstandenda– og 
kynningardagur í 

Geysi 

Ritstjórn: Benedikt Gestsson, Þórunn 
Ósk Sölvadóttir, Sigrún Jóhannsdóttir, 
Kjartan Emil Sigurðsson,  Bjarni 
Valur Guðmundsson og Heiðrún 
Bergsdóttir 
 
Ábyrgðarmaður:  Kristinn Stefán 
Einarsson 
 
Uppsetning: Benedikt Gestsson, 
Trausti Traustason 
 
Útlit: Þorkell Jóhannesson 
 
Próförk:  Bjarni Valur Guðmundsson,   
Björk Agnarsdóttir 
 
Útgefandi:  Klúbburinn Geysir, 
Skipholti 29, 105 Reykjavík 
 
Prentun: Klúbburinn Geysir  
 
Mynd á forsíðu:  Frá 
aðstandendadegi fimmtudaginn 5. júní 
síðastliðinn. 

Horft um öxl og framá við 
Alltaf er jafn 
fjörlegt á íslensku 
sumri, ekki síður en 
vetrum og þannig 
endurspeglar 
veðurfarið á 
stundum geðlífið. 
Frá síðasta Gosi 
hefur mikið gosið 
og vatn til sjávar 
runnið. Er það 
mjög til bóta að 
kraftar hússins fái 
að leita sér farvegs 
til góðs fyrir 
Klúbbinn og 
bólstrarnir frá 
aflinu fái að skreyta himininn um stund. 
Á þessu vori og það sem af er sumri hefur verið fundað um 
framkvæmdaáætlun fyrir næsta ár. Þar hafa félagar og starfsfólk 
metið áætlunina í ljósi viðmiðunarreglnanna. Umræða hefur verið 
um stefnumótun og 
framtíðarsýn 
klúbbsins og gætir 
hennar í fram-
kvæmdaáætluninni. 
En betur má ef duga 
skal ekki síst þar sem 
nú fer að hilla undir 
að mennta– og 
atvinnudeild verði að 
veruleika og heimild 
hefur fengist til að 
ráða starfsmann. 
   Af erlendum 
samskiptum ber hæst 
fundir og vinna vegna 
ELECT verkefnisins og námskeið fyrir framkvæmdastjóra 
evrópskra klúbbhúsa í New York. Auk þess er til meðferðar umsókn 
Geysis hjá Norplus Voksen vegna námsferðar til Danmerkur í haust. 
Í sumar fer og í gang vinna vegna undirbúnings endurnýjunar 
vottunar Geysis frá ICCD, en að sjálfsögðu er stefnt að endurnýjun 
til næstu þriggja ára. 
   Margt er til tíðinda af innanhúsmálum. Má þar nefna að 
tölvukostur klúbbsins hefur verið endurnýjaður að hluta og 
umráðasvæði viðhaldsdeildar verið stækkað og framundan er að 
taka miðrými þriðju hæðarinnar undir mennta– og atvinnudeild.  

Benedikt Gestsson 

Frá vinstri: Björn Asplund framkvæmdastjóri Fountain 
House í Stokkhólmi, Joel D.  Corcoran 
framkvæmdastjóri ICCD og Óðinn Einisson félagi í 
Geysi. Myndin er tekin á Elect fundinum í Helsinki 5. til 

Nýtt umráðasvæði viðhaldsdeildar. Frá vinstri: Anna 
María Ingadóttir, Sigfús Austmann og Guðmundur 
Kristjánsson. 

 ekki vel að finna strætó og endaði með því eftir langan 
göngutúr að þær tóku leigubíl og þar sem fjórir voru 
um bílinn var þetta ekki dýr ökuferð. Í la Marina eru 
fínni búðir með dýrari vörumerkjum og einnig HM 
sem er ódýr og vinsæl verslun. Þegar heim var komið 
var klukkan farin að ganga átta og tími til kominn að 
baða sig, mála og fara í betri gallann. Síðan gengu allir 
saman á skoskan veitingastað, þar sem mikið var 
sungið, trallað og jafnvel dansað. Viðar hélt uppi heiðri  
landsmanna með því að syngja nokkur lög í karokí, 
söng hann til afmælisbarnsins við mikinn fögnuð gesta 
á veitingastaðnum. Þetta kvöld endaði vel eins og öll 

hin kvöldin, sumir héldu heim á leið en aðrir fóru 
aðeins út á lífið. 
27. maí: Farið var í langa göngu um morguninn. 
Fólkið fór á ströndina, gekk um bæinn eða sólaði sig 
uppi á hótelinu. Um kvöldið fórum við öll saman út að 
borða á kínverskan stað. Maturinn var svo mikill að 
sumir fóru áður en allir réttir höfðu verið bornir fram, 
það er öruggt að allir fóru pakksaddir heim í ból þetta 
kvöld. 
28. maí: Dagurinn fyrir heimferð. Allir unnu í því að 
sóla sig mikið fyrir heimferðina, auðvitað verður fólkið 
heima að sjá að við höfum verið í sólarferð. Fórum við 
saman út að borða um kvöldið og fórum svo snemma 
inn í íbúðir til að ganga frá farangrinum fyrir 
morgundaginn. 
29. maí: Heimferðardagur. Allir þurftu að vakna 
snemma, við urðum að vera búin að ganga frá öllu áður 
en rútan kæmi að ná í okkur, kom hún kl. 5:45. Allt 
stóðst hjá okkur í sambandi við brottför. Rétt hjá okkur 
á flugvellinum voru Íslendingar í röð að bóka sig eins 
og við. Fréttum við síðar að vélin hjá þeim seinkaði um 
sólahring, en við komum alveg á réttum tíma heim.  
Ferðin tókst alveg einstaklega vel í alla staði, hópurinn 
var mjög góður og samheldinn. 

 

Sérðu enga von 
Í myrkri skímu 

Að þreyja þessa nótt 
Uns birtir að nýju 

Dögun 
eftir  

Helga Ásmundsson 

 
Bára Halldórsdóttir.  Fædd 8. 
desember 1943.  Dáin 5. febrúar 
2008. 
Þóra Jónsdóttir.  Fædd 17. janúar 
1977. Dáin 22. mars 2008. 
Sigríður Kristinsdóttir.  Fædd 26. 
ágúst 1946. Dáin 20. apríl 2008. 
Óskar Jónsson. Fæddur 16. 
september 1959. Dáinn 5. maí 2008. 
 

Við vottum  ástvinum og 
vinum þeirra innilegustu 

samúðarkveðjur. 

Látnir félagar 

„Lifðu fyrir það sem þú  
trúir í rauninni á“ 

Spaklega mælt 

Þann 22. maí:  Fór 14 manna hópur frá Klúbbnum 
Geysi til Benidorm. 
Hópurinn hittist í Klúbbnum Geysi kl 9:00. Rútan náði 
í okkur þangað, strax í rútunni myndaðist góður andi 
og fólkið byrjaði að syngja og tralla. Flugið tók 4 klst 
og 20 mín. Tekið var á móti okkur á vellinum og farið 
með okkur beint á hótelið. Hótelið er rosalega fínt, við 
vorum tvö  til þrjú í hverri íbúð. Eftir að allir voru 
búnir að koma sér fyrir var farið út að borða og komu 
tveir félagar til okkar sem staddir voru í Albír. Við 
fengum stöðugar fréttir frá Íslandi um það hvernig 
staðan var í söngvakeppninni og glöddust allir þegar 
við fréttum að Ísland hefði komist áfram í keppninni. 
Upp úr miðnætti fóru allir inn til sín og sofnuðu eða 
töluðu saman fram á nótt. 
23. maí: Allir voru þreyttir eftir ferðalagið og sváfu 
fram eftir. Eftir hádegi fór fólkið að litast um og þegar 
líða tók á daginn fóru sumir strax á ströndina, eins gott 
að nota hvern geisla til að ná sér í lit á kroppinn, þeir 
sem ekki fóru á ströndina skoðuðu aðstöðuna á 
hótelinu. Uppi á 5. hæð er sólbaðsaðstaða og sundlaug 

og var fólkið fljótt að ná sér í bekki til að sóla sig. Ekki 
voru margir sem fóru í sundlaugina því hún var svo 
köld en þó voru hetjur á meðal okkar sem létu sig hafa 
það. Mikið var rabbað og allir glaðir og ánægðir í 
sólinni. Um kvöldið voru flest allir mjög dasaðir, 
þannig að flestir fengu sér létt að borða heima í íbúð, 
nokkrir fóru samt út að borða og skemmtu sér fram á 
nótt. 
24: maí: Sigga og Tóta sátu niðri á kaffiteríu kl. 10:00 
eins og ákveðið var. Þar átti hópurinn að hittast og 
skipuleggja daginn. Ákveðið var að fara í klukkutíma 
morgungöngu á ströndinni. Sex manns tóku þátt í 

göngunni. Það var mikið líf á ströndinni, fólk í leikfimi 
og fólk að syngja, mikil hamingja. Hrifumst við af 
mannlífinu. Eftir hádegi röltum við um gamla bæinn 
þar sem við upplifðum spánska menningu. 
Þessi dagur var dagur söngvakeppninnar þannig að 
mikil stemmning var og þjóðernisstoltið leyndi sér 
ekki meðal okkar.Við ákváðum að vera á hótelinu að 
horfa á keppnina. Til að byrja með voru þjónarnir 
frekar fúlir og spurðum við þá hvort við værum ekki 
velkomin þarna, þóttust þeir ekkert skilja og náðu í 
yfirmann á hótelinu sem kippti öllu í liðinn þannig að 
allir gátu brosað það sem eftir lifði af kvöldinu. Við 
trúðum því statt og stöðugt að Ísland yrði í tíu efstu 
sætunum. Erfitt var að heyra lögin sungin því mikið 
var talað ofan í sönginn. Eftir keppnina fóru flestir að 
sofa en aðrir kíktu út á lífið. 
25. maí: Ekki mættu margir í gönguna, var þetta 
fámenn en góð ganga. Þennan dag var engin sól, 
þannig að við öll fórum á röltið um bæinn eftir 
hádegið. Þegar röltinu lauk fóru flest allir inn og lögðu 
sig. Ákveðið var að hittast aftur og fara út að borða 
saman um kvöldið. Nú þegar við ætluðum að leggja af 
stað vantaði einn félaga í hópinn, hún var 
einhverstaðar villt í gamla bænum. Ákveðið var að hún 
næði sér í leigubíl og léti hann skutla sér á hótelið. 
Þarna kom síminn að góðum notum því við náðum að 
vera í sambandi við félagann og vissum að hún var á 
réttri leið.  
26. maí: Eins og hina morgnanna var farið í göngu, en 
áður en lagt var af stað fórum við og keyptum 
tertusneiðar, hatt, lúður og kerti. Guðrún Jóna okkar 
var 65 ára þennan dag. Við fórum til hennar, blésum í 
lúður og sungum afmælissönginn. Um kvöldið fórum 
við með afmælisbarnið út að borða. Um miðjan daginn 
fóru nokkrar skvísur í mollið, La Marina, það gekk nú 

Vorferð klúbbfélaga Geysis til Benidorm 
Dagbókarbrot frá Þórunni Ósk Sölvadóttur 

Lausn gátunnar má nálgast á skrifstofudeild Geysis 

BJARTSÝNI LÉTTIR ÞÉR LÍFIÐ 

Spurning 
dagsins 

Gunnar Júlíusson: Ég ætla að fara í 
veiði. 

Hvað á að gera í sumar? 

Helgi: Ég ætla í ferðalag til Ítalíu og 
njóta þess að slaka á. 

Kristinn H: Fara í sveitina í viku. 
Fara svo að veiða. 

Magga: Fara vestur, tína ber. 
Ferðast um landið. 

Stella : Rækta  ávaxtatré. 

Keli og Kiðlingarnir 
Keli og 
kiðlingarnir er 
húsband Klúbbsins 
Geysis.  Það hefur 
starfað með hléum 
frá árinu 2003. Það 
var upphaflega 
stofnað til að spila 
á innflutningshófi 
Klúbbsins hér í 
Skipholti. 
Mannabreytingar 
og hljóðfæraskipan 
hafa verið tíðar gegnum árin en alltaf er sami góði andinn 
svífandi yfir vötnum á æfingum, enda er þetta til gamans gert.  
Hljómsveitin hefur troðið upp í veislum hér í klúbbnum svo 
sem á þorrablótum og  litlu jólum. Þeir Þorkell og Árni 
Jóhannessynir hafa verið aðal drifkraftarnir í að halda 
hljómsveitinni saman og að hún æfi reglulega.  Í upphafi 
spilaði Þorkell á harmónikku og var hann miðpunkturinn í 

uppbyggingu 
hljómsveitarinnar 
og Árni sá um 
tæknimálin af 
mikilli röggsemi. Í 
dag leika þeir báðir 
á rafmagnsgítara 
og hafa lagt fyrri 
iðju á hilluna í bili. 
Þannig að segja má 
að í þessari 
hljómsveit sé allt 
hægt.  Keli og 
kiðlingarnir 

byrjuðu að æfa aftur í vor eftir langt hlé og hefur Pétur 
rafvirki verið duglegur að kenna okkur fáfróðum undirstöðu í 
tónfræði og kunnum við honum bestu þakkir fyrir það. Búast 
má við að æfingar verði stopular í sumar en í haust og vetur 
verða væntanlega reglubundnar æfingar einu sinni í viku. 
Allir félagar geta tekið þátt og ekki er krafist neinnar kunnáttu 
í söng eða hljóðfæraleik. Tilgangurinn er að njóta þess að 
vera saman í góðum hópi félaga og starfsmanna.  Ekki er gert 
ráð fyrir strandhöggum utan Klúbbsins að svo stöddu. 
      Óðinn Einisson tók saman  

Hluti af nýjustu útgáfu Kela og kiðlinganna. 

Fyrsta útgáfa Kela og Kiðlinganna 

Abe Lincoln var forseti Bandaríkjanna og vann sigur í 
baráttu við þunglyndi og tókst að verða einn af 
merkustu sonum þjóðar sinnar.  Hann var fæddur inn í 
fátækt en komst til æðstu valda og áhrifa í 
Bandaríkjunum, eins og margir kannast við. Ekki var 
leiðin að öllu leyti greið heldur þurfti hann að vinna 
með sjálfan sig og komast yfir geðræna veikindi. Það 
verður að segja annars vegar að þunglyndi var 
áskorun fyrir forsetann og hins vegar hjálpaði það 
honum til að verða að stórmenni. Þetta kemur fram í 
bók einni sem rituð er á ensku og fjallar um þunglyndi 
Lincolns (Lincoln´s Melancholy). Hér skal efni 
hennar rakið fáeinum orðum. 
 
Frá fátækt til pólitísks frama 
Abe Lincoln hlaut litla sem enga formlega menntun, 
en komst til metorða sem lögfræðingur. Oft er haft á 
orði að slík menntun leiði til þess að menn geti sóst 
eftir pólitískum frama. Vegferð Lincolns var löng og 
ströng enda var þunglyndi fylgikona á lífsleiðinni. 
Lincoln orti ýmis ljóð sem kunna má að voru mörkuð 
af hugarástandi hans. Hann varð ástfanginn en náði 
ekki ástum heitmeyjar sinnar. Samt kvæntist hann um 
síðir og eignaðist son, sem lést. Það var mjög mikið 
áfall fyrir Lincoln. Er talið að Lincoln hafi ort sín 
sonatorrek af þessu tilefni. En leiðin til forystu í 
bandarískum stjórnmálum var ekki jafn bein og greið 
og ætla mætti. Verður nú vikið að því. 
Lincoln sat í fulltrúadeildinni á fylkisþinginu í Illinois 
og var vinsæll en þurfti að minnsta kosti einu sinni að 
bíða niðurlægjandi ósigur. Það varð til þess að seta 
hans á umræddu þingi varð endaslepp. Hann sóttist 
síðar eftir því að fá sæti í Öldungadeildinni á 
bandaríkjaþingi. Það gekk ekki eftir og virtist framtíð 
hins unga lögfræðings þar með ráðinn. Á þessum 
tímum var hart tekist á um þrælahald blökkumanna í 
Suðurríkjum Bandaríkjanna og er það alveg sérstakur 
kapítuli að rekja afskipti Lincolns af þeim. 
 
Þrælahald og seta Lincolns á forsetastóli 
Lincoln hafði samúð með málstað þeirra sem 
andmæltu þrælahaldi í Bandaríkjunum, en sem 
kunnugt er hafði bókin Kofi Tómasar frænda rík áhrif 
í bandarísku samfélagi og olli því að málstaður 
andstæðinga þrælahalds fékk byr undir báða vængi. 
Lincoln tók því fullan þátt í því sem norðanmaður að 
andæfa þrælhaldinu, þótt rödd hans hafi verið hjáróma 

til að byrja með. En Lincoln var mikill 
málafylgjumaður og tryggði það honum útnefningu og 
um síðir embætti forseta, en þess ber að geta að 
Abraham „Abe“ Lincoln var repúblikani og fulltrúi 
þess flokks í starfi forseta. Hann naut þess að 
þunglyndi gerði honum kleift að hljóta innsæi sem 
aðrir meðbræður og systur hans höfðu ekki til að bera. 
Kannski má líkja því við það sem kallað er „kvenlegt 
innsæi“, en það skal þó alls ekki fullyrt að svo hafi 
verið. Þegar í embætti forseta var orðið deginum 
ljósara að Þrælastríðið, sem svo er nefnt, var 
yfirvofandi. 
 
„Svo  endar hver sitt ævistríð...“ 
Lincoln reyndist vandanum vaxinn og galt fyrir það 
með lífi sínu, en hlaut í stað þess ævarandi þakklæti 
þjóðar sinnar. Um það get ég sjálfur vitnað eftir 
heimsókn til Washingtonborgar, sem var og er 
höfuðstaður Bandaríkjanna. Í miðri borginni er 
heilmikið minnismerki sem hefur að geyma styttu 
Lincolns þar sem hann situr á stól og horfir í átt til  
Hvíta hússins, embættisbústaðar forsetans. Segir þá 
ekki meir af þunglyndi sem orsakaði glæsilegan feril 
hins merka forseta og frelsissinna, hvers ævi ég hef 
rakið í sem stystu máli. 

Lincoln, Abraham um 1863. Ljósmyndari 
Mathew B. Brady. 

Abe Lincoln og hvernig hann 
vann á þunglyndi sínu 
Kjartan Emil Sigurðsson tók saman 

„Við fengum þá vitneskju í vöggugjöf að lífið heldur áfram 
hvort sem okkur líkar betur eða ver. Ég elska lífið og lifi fyrir 
þá hamingju sem það veitir mér. Ef maður tekur einn dag í 
einu og  lifir  fyrir líðandi stund getum við átt von á góðum 
gjöfum frá æðri mætti. Náttúran er svo dásamleg og um að 
gera að stunda útiveru, því fjöllin eru blá, grasið grænt og 
lífið einfalt, en ekki flókið.“ 

Guðmundur Kristjánsson 

Spekin um lífsorkuna 


